
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
நடிகைகளைப் பற்றிப் பாடக் கூடாதா?

புரட்சிக் கவிஞர் பாரதிதாசன் பரம்பரையில் வந்த கவிஞர்களில், கவிஞர் சுரதா குறிப்பிடத்தக்கவர். நறுக்குத் தெறிக்கும் வார்த்தைக் கணைகளால், பகுத்தறிவுக் கொள்கைகளைப் பறைசாற்றுவதில் வல்லவர்! -

இதுவரை மூவாயிரம் கவிதைகள் எழுதியுள்ள அவர், தமிழ்க் கவிஞர்களை மட்டுமல்ல; தமிழ நடிகைகளைப் பற்றியும் ஏராளமாகப் பாடியுள்ளார். துணிச்சல்காரரான சுரதா, நாயன்மார் களைப் பற்றிப் பாடினால்தான் கவிதையா? நடிகைகளைப் பற்றிப் பாடினால் கவிதை இல்லையா?- என்று கேடகிறார் இந்தப் பேட்டியில்!

குறைந்த வயதிலே அதிகமாகப்பாடியவர்களில் மகாகவி பாரதியார் குறிப்பிடத் தககவர்.

ஆனால் ஒரு கொள்கை வட்டத்துக்குள் நின்று. அதிகமாக எழுதிய கவிஞர்களில் பாரதிதாசன் குறிப்பிடத் தக்கவர். -

பாரதியின் பாடல்களில், தேசிய எழுச்சி மேலோங்கி நின்றது! பாரதிதாசன் படைப்புகளில், சமுதாயப் புரட்சியே முதலிடம் வகிக்கிறது!

அந்த இரு பெரும் கவிஞர்களின், எழுத்தும்கருத்தும் தான், பல நூறு கவிஞர்கள் உருவாவதற்குக் காரணமாக அமைந்தன! -

		 இப்பக்கம் கடைசியாக 9 மார்ச்சு 2018, 19:08 மணிக்குத் தொகுக்கப்பட்டது.

